
Upalun’ngaijaqhimavit qilamiurnaqhiqpat? Qiqaijaluarvia 7-13 mi Qilamiurnaqhiqpat 
Upalun’ngaiqhimajuqhat Havainia tamaani Kanatami. Uvani ukiumi 
ihumagijaudjutiniaqtaat “Upalun’ngaiqhimadjavutin. Ilihimalugit Qajarnautitit”.   

Nunavut Kavamanga puiguqtailijaatit upalun’ngaiqhimanirmun qajarnaittaami 
qilamiurnaqhiqpat nunaffingni haniqqamiluunniit.  

Piqainnaqtuqhaujutin qilamiurniqhatigun tamajainnik aimavingni piqaqlutin tamajanik 
aturiangni 72 nut ikaangniinni.  Qilamiurniqhatigun tamajata imaa piqaqtuqhat: 

• ihariahungnaittumik imarmik (malruungnik liitasnik atauhirmun inungmun
aimavingni, ubluq tamaat)

• huunggilaittunik niqinik armaktigunmiklu havigalirnut
• qipittaaqtumik baatuliiqtuqtumikluunniit naniguunmik
• qipittaaqtumik baatuliiqtuqtumikluunniit naalautimik
• iharianaittumik baatuliiqhanik
• aadlanik havautiqhanik
• uqquujunik aannuraanik
• maniinnarmik mikijuni akiktuutit man’ngujaniklu

Aullaangnahuaguvit ahiqpani, parnatiqhanik upalun’ngaihimavaklutin ajurharnaittumik 
qilamiurnaqhiqpat in’ngilrajutluunniit in’gilrajungnaigumik.  

• Aullaangnahuagumik parnatiqhanik tigumiaqpaklutik qilamiurnarhiqpat
tuhaqtipkaidjutinik piqaqlutik nakuujaaqhainiklu naunaiqlugit aullaaqtinnatin,
aullaujarnahuaguvitluunniit ubliqlutin.  Atiliurlutin akiittumik piyaarni SPOT mik

hamlatkunnit, An’nguhiliqiijitkunnit, qiniqhiajiitnit gaasaliiqaqviujutluunniit, 
ikajuutiqharniq humiittaaqharnik naunairiami.   

• Ilaani tuhaqtipkaidjutit atuguminaiqpaktut.  Piqaqlutin compass mik nunaujaniklu,
ajuirhaqlugitlu qanuqtun atuqpariaqhainnik.

• Aullaaqatiqaqpaklutin ilannarnik katimajuniluunniit. Uqautivaklugit ilatit ilannatitlu
humungauniaqhimajarnut qakugulu talvunggarniaqtutin.

• Upalun’ngaiqhimalutin ilitturijaami qiniqhiajiit ilat avatquqpat.
• Upalun’ngaiqhimavaklutin 72 ni ikaangniinni nunamiidjutiqhamun.

Urhuqjuaqaqjuaqlutin, niqinik, aannuraanik, tangmaagutiqhanik
aullaujakaffungnahuaguvitluunniit ubliqlutin.

Aihimagaluaqlutin ahiqpanilluunniit, pitqunahuaqpaklugit ilannatit ilatitlu nuatqatitlu 
upalun’ngaiqhimaquplugit, upalun’ngaijaquplugit ilihimalugitlu qajarnautitit.   

Aadlanik qilamiurnaqhiqpat upalun’ngaiqhimajuqhatigunlu ikajuutiqhanik, 
qaritaujakkuuqlugit hamani www.getprepared.ca.  

